Caitheamh aimsire

Cleachtadh A

Cleachtadh B

Éist anois le ceithre agallamh ghearra. Meaitseáil an caitheamh aimsire atá ag an duine san agallamh leis an uimhir cheart ar an roth thuas. 

Caitheamh aimsire

An freagra is fearr (A)
Seo liosta d’abairtí bunaithe ar an roth thuas. Tá dhá abairt luaite le pictiúir éagsúla, ach cé acu an ceann is fearr? Léigh na habairtí ar fad agus roghnaigh an ceann is fearr i ngach cás. Cuir líne faoin abairt cheart. Ansin, léigh amach na habairtí don duine in aice leat. Ar roghnaigh sé na habairtí céanna?  
1. Pictiúr 4 – 
Imrím spórt. 

Imrím peil.

2. Pictiúr 9 – 
Téim go dtí an phictiúrlann.

Féachaim ar scannáin.

3. Pictiúr 11 –
Éistim le ceol.

Éistim leis an raidió.

4. Pictiúr 14 –
Éistim le ceol.

Seinnim an giotár.

Caitheamh aimsire

An freagra is fearr (B)
Seo liosta d’abairtí bunaithe ar an roth thuas. Tá dhá abairt luaite le pictiúir éagsúla, ach cé acu an ceann is fearr? Léigh na habairtí ar fad agus roghnaigh an ceann is fearr i ngach cás. Cuir líne faoin abairt cheart. Ansin, léigh amach na habairtí don duine in aice leat. Ar roghnaigh sé na habairtí céanna? 

1. Pictiúr 1 – 
Imrím spórt. 

Imrím leadóg.

2. Pictiúr 3 – 
Éistim le ceol.

Seinnim an pianó.

3. Pictiúr 6 –
Féachaim ar an nuacht.

Féachaim ar scannáin.
4. Pictiúr 15 –
Téim ag siúl.

Téim ag rith.

Treoracha don mhúinteoir

Caitheamh aimsire





       Éisteacht
Le múineadh

Ag fiafraí de dhuine cad a dhéanann sé nuair a bhíonn am saor aige, ceisteanna agus freagraí san aimsir láithreach.
Moltaí

1. Tabhair cóip den bhileog Caitheamh aimsire do na foghlaimeoirí. 
· Iarr orthu féachaint ar Chleachtadh A. Iarr orthu dul deiseal, ag féachaint ar na gníomhaíochtaí ar an roth agus ag éisteacht leis na habairtí gearra sa mhír éisteachta. 
· Lig dóibh éisteacht leis an mír dhá nó trí huaire agus iad ag léamh ag an am céanna. 
· Iarr orthu ansin féachaint ar Chleachtadh B agus éisteacht le ceithre agallamh ghearra sa mhír éisteacha. Ba cheart dóibh an t-eolas a chloiseann siad san agallamh a mheaitseáil leis an uimhir cheart ar an roth. 
· Ceartaigh an ghníomhaíocht. Iarr ar na foghlaimeoirí na freagraí a thabhairt duit. 
· Roinn an rang i mbeirteanna ansin. Tabhair cóip den bhileog Caitheamh Aimsire - An Freagra is fearr (A) d’fhoghlaimeoir amháin (Duine A) agus cóip den bhileog Caitheamh Aimsire - An Freagra is fearr (B) don fhoghlaimeoir eile (Duine B) i ngach grúpa. 
· Mínigh na treoracha ag barr na bileoige dóibh. Tá dhá abairt acu faoi phictiúir éagsúla an rotha. Beidh orthu na habairtí a léamh agus an freagra is fearr i ngach cás a roghnú trí líne a chur faoi. Nuair a bheidh sé seo déanta ag an mbeirt acu léifidh Duine A a abairtí amach do Dhuine B agus roghnóidh Duine B an freagra is fearr i ngach cás. Ansin, léifidh Duine B a abairtí amach do Dhuine A agus roghnóidh Duine A an freagra is fearr i ngach cás. Má tá freagraí difriúla acu déanfaidh siad plé gairid ar an ábhar sin. 
· Fad is atá na foghlaimeoirí i mbun na gníomhaíochta téigh timpeall an ranga ag éisteacht leo agus ceartaigh aon bhotúin a thugann tú faoi deara, go háirithe ó thaobh foghraíochta de. Má thugann tú botúin choitianta faoi deara téigh siar ar na pointí sin leis an rang ina iomláine.
Moltar na gníomhaíochtaí seo a nascadh leis an mbileog An Fhoghraíocht – L leathan agus L caol (Foghraíocht). 
Script 
A 
1. Imrím leadóg.
2. Téim go dtí an amharclann.
3. Seinnim an pianó. 
4. Imrím peil. 
5. Téim ag snámh. 
6. Féachaim ar an teilifís. 
7. Imrím iománaíocht. 
8. Téim chuig ceolchoirm.
9. Téim go dtí an phictiúrlann. 
10. Téim chuig dráma. 
11. Éistim le ceol. 
12. Téim go dtí an teach tábhairne. 
13. Éistim leis an nuacht. 
14. Seinnim an giotár. 
15. Téim ag siúl. 
16. Féachaim ar scannán. 

Caitheamh Aimsire (Cleachtadh B) 

Comhrá 1: Caitlín: 
Agallóir: 
Anois a Chaitlín. Cad é a dhéanann tú i d’am saor? 

Caitlín: 

Imrím leadóg agus téim ag siúl. 

Agallóir: 
An imríonn tú galf? 

Caitlín:

Ní imrím. 

Comhrá a 2: Antain 
Agallóir: 
Anois a Antain. Céard a dhéanann tú i d’am saor? 

Antain: 

Féachaim ar an teilifís agus téim go dtí an teach tábhairne. 

Agallóir: 
An imríonn tú peil? 

Antain: 

Imrím anois is arís. 

Comhrá a 3: Peadar 
Agallóir: 
Anois a Pheadair. An imríonn tú iománaíocht? 

Peadar; 
Ní imrím ach imrím peil. 

Agallóir: 
An éisteann tú leis an raidió? 

Peadar: 
Éistim.

Comhrá a 4: Clár 
Agallóir: 
An dtéann tú go dtí an phictiúrlann go minic? 

Clár: 

Ní théim. Éistim le ceol agus seinnim an giotár.

